
	Ուսումնասիրելով գրությամբ ներկայացված «Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի թիվ 1566-Ն որոշումների մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ նաև՝ Նախագիծ), հայտնում ենք հետևյալը․
Հաշվի առնելով այն հանգամանքը, որ էլեկտրոնային փողերի հետ կապված հարաբերությունները կարգավորվում են հիմնականում Հայաստանի Հանրապետության կենտրոնական բանկի նորմատիվ իրավական ակտերով և դրանք պարբերաբար փոփոխվում են, ինչպես նաև ներկայումս նախատեսվում են գլոբալ փոփոխություններ կատարել այդ իրավահարաբերությունները կարգավորող ակտերում՝ առաջարկում ենք  Նախագծից, ինչպես նաև գործող՝ ՀՀ կառավարության 2011 թվականի մայիսի 5-ի թիվ 670 Ն և Հայաստանի Հանրապետության կառավարության 2015 թվականի դեկտեմբերի 29-ի թիվ  1566-Ն որոշումներով հաստատված կարգերից հանել բոլոր այն դրույթները, որոնք վերաբերում են էլեկտրոնային փողերի հաշվառման հաշիվներով կատարվող գործառնություններին և հստակ նշել, որ այդ գործառնությունների ընթացակարգը իրականացվում է Հայաստանի Հանրապետության կենտրոնական բանկի կողմից սահմանված պահանջների և կարգերի համաձայն։
	Առաջարկությունը չի ընդունվել։
13.12.2021թ․ նախարարական սոցիալական կոմիտեում նախագծերի քննարկման արդյունքներին համապատասխան։

	Եթե առկա է անհրաժեշտություն սահմանել  սոցիալական պաշտպանության պետական կազմակերպություններում (տուն-ինտերնատում, ծերանոցում) ապրող կենսաթոշակառուներին թոշակների վճարման հետ կապված արտոնյալ պայմաններ կամ բացառություններ, ապա նպատակահարմար է այդ կենսաթոշակառուներին թոշակների վճարումը իրականացնել օրենքով սահմանված կանխիկ եղանակով։ Անընդունելի ենք համարում  թոշակների վճարման համար կիրառել անկանխիկ վճարային գործիքներ և միաժամանակ սահմանել բացառություններ այդ գործիքի սպասարկման պահանջների համար։
	Առաջարկությունը չի ընդունվել։
 «Պետական կենսաթոշակների մասին» օրենքի 39-րդ հոդվածի 4-րդ մասով Կառավարությանը տրված լիազորությւոնների շրջանակում բնակչության սոցիալական պաշտպանության պետական կազմակերպությունում ապրող կենսաթոշակառուի կենսաթոշակը նշանակելու և վճարելու կարգը սահմանված է  Կառավարության 05.05.2011թ․ թիվ 665-Ն որոշման N 9 հավելվածով։
Նախագծով առաջարկվող դրույթը համապատասխանում է նշված հավելվածի 14-րդ կետին։

	Նախագծի 1-ին կետի 4-րդ ենթակետով ներկայացված ա) պարբերությունը շարադրել հետևյալ կերպ՝  «Էլեկտրոնային փողի մարման գործընթացը իրականացվում է Հայաստանի Հանրապետության կենտրոնական բանկի կողմից սահմանված պահանջների համաձայն։»՝ հիմք ընդունելով գրության առաջին առաջարկը։
	Առաջարկությունը ընդունվել է։
Տե՛ս 1-ին կետի մեկնաբանությունը։

	Նախագծի 1-ին կետի 4-րդ ենթակետում տեխնիկապես արտացոլվել է երկու բ) կետ, ուստի առաջարկում ենք շտկել։ 
	Առաջարկությունն ընդունվել է։

	Բացի այդ, երկրորդ բ) կետով նախատեսվում է գյուղական բնակավայրերում անկանխիկ կենսաթոշակ տրամադրելու համար ազգային օպերատորին՝ տրամադրված կենսաթոշակի գումարի 1,56 տոկոսի չափով միջնորդավճար վճարել։ Համաձայն Հայաստանի Հանրապետության կառավարության 2020 թվականի մարտի 12-ի թիվ 284 Ն որոշմամբ հաստատված  Հավելվածի  Ձև թիվ 8-ով՝ նույն ծառայությունը Հայաստանի Հանրապետության տարածքում գործող բանկերի կողմից մատուցելու դեպքում որևէ վճար չի գանձվում։ Հաշվի առնելով վերոգրյալը՝ կարծում ենք նման մոտեցումը հանգեցնելու է մրցակցության խաթարմանը՝ ապահովելով մենաշնորհային դիրք։ 
Հիմք ընդունելով վերոգրյալը՝ առաջարկում ենք ցուցաբերել միասնական մոտեցում առ այն, որ որևէ կազմակերպություն չստանա առավելություններ, մասնավորապես հնարավորություն ստեղծել, որպեսզի նմանատիպ ծառայությունները մատուցելու հնարավորություն ունենան նաև շուկայի այլ մասնակիցները (այլ վճարահաշվարկային կազմակերպությունները ևս), որը հնարավորություն կստեղծի ապահովել մրցակցային դաշտ, որն էլ իր հերթին կապահովի արդար շուկայական հարաբերություններ։
	Առաջարկությունն ընդունվել է ի գիտություն։
Առաջարկության վերաբերյալ կարևորվում է շահագրգիռ մարմինների, այդ թվում՝ Ֆինանսների նախարարության դիրքորոշումները։ 

	Ուսումնասիրելով Ձեր 26.11.2021թ. N ԱԺ/ԱԳ-1-4/45228-2021 գրությամբ ներկայացված «Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ և փոփոխություններ կատարելու մասին» ՀՀ կառավարության որոշման նախագիծը (այսուհետ՝ Նախագիծ), որով նախատեսվում է վերանայել վերոնշյալ որոշումներով սահմանված ծառայությունների սակագները՝ համաձայն որի 2022 թվականի հունվարի 1-ին և դրանից հետո քաղաքային բնակավայրերում Ազգային օպերատորի կողմից կենսաթոշակի և խնամքի նպաստի անկանխիկ եղանակով վճարման ծառայությունները կմատուցվեն անվճար, իսկ քաղաքային բնակավայրերում կանխիկ, գյուղական բնակավայրերում կանխիկ ու անկանխիկ եղանակով վճարման ծառայությունները՝ 1,56 տոկոս միջնորդավճարով (նախկինում գործող 1 տոկոսի փոխարեն), առաջարկում ենք հետևյալը. 
1-ին կետի 3-րդ ենթակետում «կատարողը պատվիրատուին» բառերը փոխարինել «պատվիրատուն կատարողին», իսկ 4-րդ ենթակետում վերջին «բ․» կետը փոխարինել «գ․» կետով և նույն կետում «բնակավայրերում» բառից հետո ավելացնել «պատվիրատուն կատարողին վճարում է» բառերը:
	Առաջարկությունն ընդունվել է։
Նախագծի 1-ին կետի 3-րդ ենթակետում «կատարողը պատվիրատուին» բառերը փոխարինվել են «պատվիրատուն կատարողին» բառերով, 4-րդ ենթակետում վերջին «բ․» կետը փոխարինվել է «գ․» կետով և նույն կետում «բնակավայրերում» բառից հետո ավելացվել են «պատվիրատուն կատարողին վճարում է» բառերը:

	2-րդ կետի 1-ին ենթակետում «կատարողը պատվիրատուին» բառերը փոխարինել «պատվիրատուն կատարողին», իսկ 2-րդ ենթակետում «բնակավայրերում» բառից հետո ավելացնել «պատվիրատուն կատարողին վճարում է» բառերը:
	Առաջարկությունն ընդունվել է։
Նախագծի 2-րդ կետի 1-ին ենթակետում «կատարողը պատվիրատուին» բառերը փոխարինվել են «պատվիրատուն կատարողին» բառերով, իսկ 2-րդ ենթակետում «բնակավայրերում» բառից հետո ավելացվել են «պատվիրատուն կատարողին վճարում է» բառերը:


	Միաժամանակ, հարկ է նշել, որ Նախագծով առաջարկվող փոփոխությունները կհանգեցնեն ՀՀ պետական բյուջեի ծախսերի ավելացման, որի չափը ներկայումս հստակեցնել հնարավոր չէ:
	Ընդունվել է։
Նախագծի հիմնավորումը լրացվել է լրացուցիչ ծախսերի գնահատականով, որը կազմում է  368.4 մլն դրամ (առանց գյուղական բնակավայրերի անկանխիկ վճարումների գծով միջնորդավճարի գումարի)։ Հաշվարկը կցվում է նախագծին։ 

	3. Բարձր տեխնոլոգիական արդյունաբերության նախարարություն
	26.11.2021  
N 01/11.2/7610-2021

	«Հայաստանի Հանրապետության կառավարության 2011 թվականի մայիսի 5-ի թիվ 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ և փոփոխություններ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացնում եմ հետևյալ առաջարկությունները.
1. «Հայփոստ» ՓԲԸ-ի կողմից ՀՀ-ում կանխիկ և գյուղական բնակավայրերում նաև անկանխիկ եղանակով կենսաթոշակների, նպաստների առաքման ծառայությունների մատուցման 1,56% միջին միջնորդավճարի փոխարեն կիրառել տարբերակված մոտեցում՝ մասնավորապես Երևան քաղաքում՝ 1,38%, մարզային քաղաքներում՝ 1,66% և գյուղական բնակավայրերում՝ 1,56%:
	Առաջարկությունն ընդունվել է։
13.12.2021թ․ նախարարական սոցիալական կոմիտեում նախագծերի քննարկման արդյունքներին համապատասխան։

	2. Նախագծի 1-ին կետի 3-րդ ենթակետը շարադրել հետևյալ խմբագրությամբ. 
«3) N 3 հավելվածի 3-րդ կետը շարադրել հետևյալ խմբագրությամբ. 
«3. Պայմանագրի գինը
 Սույն պայմանագրով նախատեսված՝ մինչև 2021 թվականի դեկտեմբերի 30-ը մատուցած ծառայությունների համար պատվիրատուն կատարողին վճարում է կենսաթոշակառուներին տրամադրված կենսաթոշակի գումարի մեկ տոկոսի չափով միջնորդավճար: 2022 թվականի հունվարի 1-ին և դրանից հետո պատվիրատուն կատարողին սույն պայմանագրով նախատեսված ծառայությունների համար վճարում է միջնորդավճար՝ կենսաթոշակառուներին տրամադրված կենսաթոշակի գումարի 1,38 տոկոսի չափով՝ Երևան քաղաքում, 1,66 տոկոսի չափով՝ մարզային քաղաքներում և 1,56 տոկոսի  չափով՝ գյուղական բնակավայրերում:»»
	Առաջարկությունն ընդունվել է։
13.12.2021թ․ նախարարական սոցիալական կոմիտեում նախագծերի քննարկման արդյունքներին համապատասխան։

	3. Նախագծի 2-րդ կետի 1-ին ենթակետը շարադրել հետևյալ խմբագրությամբ.
«1) N 3 հավելվածի 12-րդ կետը շարադրել հետևյալ խմբագրությամբ.
«12. Սույն պայմանագրով նախատեսված՝ մինչև 2021 թվականի դեկտեմբերի 30-ը մատուցած ծառայությունների համար պատվիրատուն կատարողին վճարում է ծնողին տրամադրված նպաստի գումարի մեկ տոկոսի չափով միջնորդավճար: 2022 թվականի հունվարի 1-ին և դրանից հետո պատվիրատուն կատարողին սույն պայմանագրով նախատեսված ծառայությունների համար վճարում է միջնորդավճար՝ ծնողին տրամադրված նպաստի գումարի 1,38 տոկոսի չափով՝ Երևան քաղաքում, 1,66 տոկոսի չափով՝ մարզային քաղաքներում և 1,56 տոկոսի չափով՝ գյուղական բնակավայրերում:»։
	Առաջարկությունն ընդունվել է։
13.12.2021թ․ նախարարական սոցիալական կոմիտեում նախագծերի քննարկման արդյունքներին համապատասխան։

	Միաժամանակ, հաշվի առնելով, որ ՀՀ հանրային ծառայությունները կարգավորող հանձնաժողովը ինքնարժեքի հաշվարկներն իրականացրել է 2019թ. ծախսային ցուցանիշների վերլուծության արդյունքներով, «Հայփոստ» ՓԲԸ-ն նախատեսում է 2021թ. դեկտեմբեր ամսին դիմել ՀՀ հանրային ծառայությունները կարգավորող հանձնաժողով՝ 2021թ. ծախսերը հիմք ընդունելով  փոստային կապի ունիվերսալ ծառայությունների ինքնարժեքը վերանայելու համար:
Արդյունքում, համաձայն ՀՀ հանրային ծառայությունները կարգավորող հանձնաժողովի տրամադրած տեղեկատվության՝ նշված սակագների վերանայման հիմնավորվածության պարագայում՝ պայմանավորված ունիվերսալ և ոչ ունիվերսալ ծառայությունների միջև ծախսերի բաշխման հարաբերակցության փոփոխությունից, անհրաժեշտություն կարող է առաջանալ միաժամանակ վերանայել նաև ՀՀ-ում կանխիկ և գյուղական բնակավայրերում նաև անկանխիկ եղանակով կենսաթոշակների և նպաստների առաքման ծառայությունների մատուցման գները։
	Ընդունվել է ի գիտություն։
Առաջարկվող մոտեցման պարբերական կիրառումը կարող է հանգեցնել Հայփոստի կողմից ինքնուրույնաբար վարվող ծախսային քաղաքականության ուղղակի ֆինանսավորում պետական բյուջեի միջոցների հաշվին՝ միջնորդավճարների բարձրացման միջոցով։
Ըստ այդմ, հաշվի առնելով Հայփոստի, որպես  փոստային կապի ազգային օպերատորի, դերն ու կարևորությունը, ինչպես նաև նպատակ ունենալով ապահովել հանրային ֆինանսների կառավարման արդյունավետությունը,  առաջարկվում է քննարկել Հայփոստի ծախսերը Կառավարության հետ համաձայնեցնելու և դրանց ֆինանսավորումը պետական բյուջեից ծրագրային բյուջետավորման շրջանակներում  համապատասխան   բյուջետային գործիքների կիրառմամբ ապահովելու տարբերակը։
Միաժամանակ, սակագնային ցանկացած փոփոխություն անհրաժեշտ է քննարկել շահագրգիռ բոլոր կողմերի, այդ թվում՝ Ֆինանսների նախարարության հետ։

	4. Հայփոստ
	30.11.2021թ. թիվ 2/3-5726

	Ի պատասխան Ձեր N 07/1.2/7502-2021 նամակի, Հայաստանի Հանրապետության կառավարության 2011 թվականի մայիսի 5-ի N 670-Ն եվ  Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ եվ փոփոխություններ կատարելու մասին կառավարության որոշման նախագծի /այսուհետ՝ Նախագիծ/ վերաբերյալ հայտնում եմ մեր դիրքորոշումը։
Ինչպես գիտեք, ՀՀ վարչապետի աշխատակազմի ղեկավարի՝ 24.09.2021 թ. թիվ N 02/11.9/32805-2021 հանձնարարականի համաձայն Աշխատանքի և սոցիալական հարցերի, Բարձր տեխնոլոգիական արդյունաբերության նախարարները և «Հայփոստ» ՓԲԸ-ի գլխավոր տնօրենը դիմել են Հանրային ծառայությունները կարգավորող հանձնաժողով՝ «Հայփոստ» ՓԲԸ-ի կողմից կենսաթոշակները, նպաստները ՀՀ-ում կանխիկ և գյուղական բնակավայրերում (այդ թվում՝ 1000-ից ավել բնակչություն ունեցող) նաև անկանխիկ եղանակով կենսաթոշակ, նպաստ վճարելու ծառայությունների մատուցման ինքնարժեքները առանց նախատեսված 1.2 գործակցի ՀԾԿՀ-ն սահմանել է ՀՀ կառավարութան առաջարկած տարբերակմամբ Երևան քաղաքում՝ 1.15%, մարզային քաղաքներում 1.38 % և գյուղական բնակավայրերում՝ 1.3 %։ 1.2 գործակիցը կիրառելուց հետո դրանք համապատասխանաբար կազմում եմ՝ 1.38 %, 1.66 % և 1.56 %։ Խնդրում եմ նախագծում կատարել փոփոխություն և 1.56 % միջին միջնորդավճարի փոխարեն կիրառել տարբերակված մոտեցում՝ Երևանի, մարզային քաղաքների և գյուղական բնակավայրերի համար։
	Առաջարկությունն ընդունվել է։
13.12.2021թ․ նախարարական սոցիալական կոմիտեում նախագծերի քննարկման արդյունքներին համապատասխան։

	Բացի այդ, խնդրում ենք.
Նախագծի 1-ին կետի 3-րդ ենթակետը շարադրել հետևյալ խմբագրությամբ,
«3) N 3 հավելվածի 3-րդ կետը շարադրել հետևյալ խմբագրությամբ,
«3. Պայմանագրի գինը
Սույն պայմանագրով նախատեսված՝ մինչև 2021 թվականի դեկտեմբերի 30-ը մատուցած ծառայությունների համար պատվիրատուն կատարողին վճարում է կենսաթոշակառուներին տրամադրված կենսաթոշակի գումարի մեկ տոկոս չափով միջնորդավճար։ 2022 թվականի հունվարի 1-ին և դրանից հետո պատվիրատուն կատարողին սույն պայմանագրով նախատեսված կենսաթոշակի գումարի 1.38 տոկոսի չափով՝ Երևան քաղաքում 1.66 տոոսի չափով՝ մարզային քաղաքներում և 1.56 տոկոսի չափով՝ գյուղական բնակավայրորում։»։
	Առաջարկությունն ընդունվել է։
13.12.2021թ․ նախարարական սոցիալական կոմիտեում նախագծերի քննարկման արդյունքներին համապատասխան։

	Նախագծի 2-րդ կետի 1-ին ենթակետը շարադրել հետևյալ խմբագրությամբ,
«1) N 3 հավելվածի 12-րդ կետը շարադրել հետևյալ խմբագրությամբ.
«12. Սույն պայմանագրով նախատեսված՝ մինչև 2021 թվականի դեկտեմբերի 30-ը մատուցած ծառայությունների համար պատվիրատուն կատարողին վճարում է ծնողին տրամադրված նպաստի գումորի մեկ տոկոսի չափով միջնորդավճար։ 2022 թվականի հունվարի 1-ին և դրանից հետո պատվիրատուն կատարողին սույն պայմանագրով նախատոսված ծառայությունների համար վճարում է միջնորդավճար ծնողին տրամադրված նպաստի գումարի 1.38 տոկոսի չափով՝ Երևան քաղաքում, 1.66 տոկոսի չափով՝ մարզային քաղաքնորում և 1.56 տոկոսի չափով ՝ գյուղական բնակավայրերում։»»
	Առաջարկությունն ընդունվել է։
13.12.2021թ․ նախարարական սոցիալական կոմիտեում նախագծերի քննարկման արդյունքներին համապատասխան։

	Տեղեկացնում ենք նաև, որ ՀԾԿՀ-ը ինքնարժեքի հաշվարկներն իրականացրել է 2019 թ. ծախսային ցուցանիշների վերլուծության արդյունքներով, 2021 թ.-ի դեկտեմբերին Հայփոստը կդիմի 2021 թ.-ի ծախսերը հիմք ընդունելու և ինքնարժեքը վերանայելու համար, որից հետո 2022թ.-ի առաջին եռամսակին հաջորդող ամիսների համար կսահմանվի նոր միջնորդավճար։ Հետևաբար, նշված վերանայումից հետո անհրաժեշտ կլինի նաև կատարել առաջին եռամսյակի միջնորդավճարի վերահաշվարկ՝ կիրառված և վերահաշվարկված միջնորդավճարների տարբերության չափով։ Ուստի, խնդրում եմնք Բարձր տեխնոլոգիական արդյունա-բերության նախարարության միջնորդությունը՝ այդ վերահաշվարկի պահանջը Կառավարության որոշմամբ ամրագրելու գործում։
	Առաջարկությունը չի ընդունվել։
Հետադարձ կիրառությամբ սակագին սահմանելն անընդունելի է։
Տե՛ս Բարձր տեխնոլոգիական արդյունաբերության նախարարության առաջարկությունների 3-րդ կետի վերաբերյալ դիրքորոշումը։

	5. Արդարադատության նախարարություն
	10.12.2021թ. թիվ //41032-2021

	«Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ  լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ)  վերաբերյալ հայտնում ենք հետևյալը՝
1. Նախագծի 1-ին կետի 3-րդ ենթակետում նշված «հավելվածի» բառից հետո անհրաժեշտ է լրացնել «լիազոր մարմնի և բանկի միջև կնքվող` կենսաթոշակները կանխիկ եղանակով վճարման ծառայությունների մատուցման պայմանագրի օրինակելի ձևի» բառերը:
	Առաջարկությունն ընդունվել է։
Նախագծի 1-ին կետի 3-րդ ենթակետը խմբագրվել է։

	2. Նախագծի 1-ին կետի 4-րդ ենթակետում նշված «հավելվածի» բառից հետո անհրաժեշտ է լրացնել «կենսաթոշակներն ազգային օպերատորի կողմից անկանխիկ եղանակով վճարման ծառայությունների մատուցման պայմանագրի օրինակելի ձևի» բառերը:
	Առաջարկությունն ընդունվել է։
Նախագծի 1-ին կետի 4-րդ ենթակետը խմբագրվել է։

	3. Նախագծի 2-րդ կետի 1-ին ենթակետում նշված «հավելվածի» բառից հետո անհրաժեշտ է լրացնել «խնամքի նպաստը կանխիկ եղանակով վճարելու ծառայությունների մատուցման պայմանագրի օրինակելի ձևի» բառերը:
	Առաջարկությունն ընդունվել է։
Նախագծի 2-րդ կետի 1-ին ենթակետը խմբագրվել է։

	3. Նախագծի 2-րդ կետի 2-րդ ենթակետում նշված «հավելվածի» բառից հետո անհրաժեշտ է լրացնել «մինչև երկու տարեկան երեխայի խնամքի նպաստն ազգային օպերատորի կողմից անկանխիկ եղանակով վճարման ծառայությունների մատուցման պայմանագրի օրինակելի ձևի» բառերը:
	Առաջարկությունն ընդունվել է։
Նախագծի 2-րդ կետի 2-րդ ենթակետը խմբագրվել է։

	6. ՀՀ բարձր տեխնոլոգիական արդյունաբերության նախարարություն
	09.12.2021թ. թիվ 01/11.2/7976-2021

	Ի պատասխան ՀՀ վարչապետի աշխատակազմի ղեկավարի դեկտեմբերի 9-ի թիվ 02/11.9/42472-2021 գրության՝ «Հայաստանի Հանրապետության կառավարության 2011 թվականի մայիսի 5-ի N 670-Ն և Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշումների մեջ լրացումներ և փոփոխություններ կատարելու մասին» ՀՀ կառավարության որոշման նախագծի լրամշակված տարբերակի (այսուհետ՝ Նախագիծ) վերաբերյալ ներկայացնում եմ հետևյալ դիրքորոշումը և առաջարկությունները.
1. «Հայփոստ» ՓԲԸ-ի կողմից ՀՀ-ում կանխիկ և գյուղական բնակավայրերում նաև անկանխիկ եղանակով կենսաթոշակների, նպաստների առաքման ծառայությունների մատուցման 1,56% միջին միջնորդավճարի փոխարեն կիրառել տարբերակված մոտեցում՝ մասնավորապես Երևան քաղաքում՝ 1,38%, մարզային քաղաքներում՝ 1,66% և գյուղական բնակավայրերում՝ 1,56%, նշված առաջարկը ներկայացվել է ՀՀ բարձր տեխնոլոգիական արդյունաբերության նախարարության 02.12.2021թ. թիվ 01/11.2/7610-2021 գրությամբ:
Հաշվի առնելով, որ 2022թ-ի հունվարից հետո գերակշռելու են գյուղական համայնքներում կատարվող վճարումները, ՀՀ հանրային ծառայությունները կարգավորող հանձնաժողովի կողմից իրականացրած հաշվարկների համաձայն՝ «Հայփոստ» ՓԲԸ-ի կողմից ՀՀ-ում կանխիկ և գյուղական բնակավայրերում նաև անկանխիկ եղանակով կենսաթոշակների, նպաստների առաքման ծառայությունների մատուցման ինքնարժեքը (առանց ՀՀ կառավարության կողմից նախատեսված 1.2 գործակցի) առաքվող գումարի նկատմամբ տոկոսային արտահայտությամբ ՀՀ կառավարության առաջարկած տարբերակմամբ կազմում է Երևան քաղաքում՝ 1.15%, մարզային քաղաքներում՝ 1.38% և գյուղական բնակավայրերում՝ 1.3%: Հետևաբար, նախարարության առաջարկը հիմնավորված է:
	Առաջարկությունը չի ընդունվել։
Սակագնային ցանկացած փոփոխություն անհրաժեշտ է քննարկել շահագրգիռ բոլոր կողմերի, այդ թվում՝ Ֆինանսների նախարարության հետ։

	2. ՀՀ կենտրոնական բանկի առաջարկությունների հիման վրա լրամշակված Նախագծի 1-ին կետի 4-րդ ենթակետի «ա» և «բ» կետերի և 2-րդ կետի 2-րդ ենթակետի «ա» և «բ» կետերի վերաբերյալ հայտնում ենք հետևյալը. 
Նշված փոփոխությունը սահմանափակում է փոստային կապի ազգային օպերատորի հնարավորությունները փոստային անկանխիկ վճարումները զարգացնելու մասով: «Պետական կենսաթոշակների մասին» ՀՀ օրենքի 35-րդ հոդվածում որպես անկանխիկ վճարման տարբերակ սահմանված է  «փոստային կապի ազգային օպերատորի անկանխիկ փոստային վճարային ծառայություններ» հասկացությունը, որն ամենևին չի նույնացվում  էլեկտրոնային փողի հետ: Կենտրոնական բանկի կողմից շրջանառվող նախագծերի ընդունման դեպքում «Հայփոստ» ՓԲԸ-ն չի կարողանա կենսաթոշակառուներին վճարել կենսաթոշակ էլեկտրոնային դրամապանակներով:
Հաշվի առնելով ՀՀ կենտրոնական բանկի կողմից նախաձեռնված էլեկտրոնային փողերի թողարկման և սպասարկման գործընթացներում փոփոխությունները, որոնց կյանքի կոչվելու պարագայում «Հայփոստ» ՓԲԸ-ն հնարավոր է, ընդհանրապես, չկարողանա մատուցել կենսաթոշակների անկանխիկ վճարման ծառայությունները: 
Եթե, այնուամենայնիվ, ընդունվի ՀՀ Կենտրոնական բանկի դիրքորոշումը, որպես առաջնահերթություն մինչև 2023թ․ հունվարի 1-ը անհրաժեշտ է ներդնել փոստային անկանխիկ վճարային ծառայությունների զարգացմանն ուղղված իրավակարգավորումները («փոստային հաշիվների համակարգ»):   
	Առաջարկությունը չի ընդունվել։
Անկանխիկ գործառույթների իրականացման ցանկացած առաջարկություն նպատակահարմար է քննարկել Կենտրոնական բանկի հետ։

	Միաժամանակ կրկին տեղեկացնում եմ, որ ՀՀ հանրային ծառայությունները կարգավորող հանձնաժողովը ինքնարժեքի հաշվարկներն իրականացրել է 2019թ. ծախսային ցուցանիշների վերլուծության արդյունքներով, «Հայփոստ» ՓԲԸ-ն նախատեսում է 2021թ. դեկտեմբեր ամսին դիմել ՀՀ հանրային ծառայությունները կարգավորող հանձնաժողով՝ 2021թ. ծախսերը հիմք ընդունելով  փոստային կապի ունիվերսալ ծառայությունների ինքնարժեքը վերանայելու համար:
Արդյունքում, համաձայն ՀՀ հանրային ծառայությունները կարգավորող հանձնաժողովի տրամադրած տեղեկատվության՝ նշված սակագների վերանայման հիմնավորվածության պարագայում՝ պայմանավորված ունիվերսալ և ոչ ունիվերսալ ծառայությունների միջև ծախսերի բաշխման հարաբերակցության փոփոխությունից, անհրաժեշտություն կարող է առաջանալ միաժամանակ վերանայել նաև ՀՀ-ում կանխիկ և գյուղական բնակավայրերում նաև անկանխիկ եղանակով կենսաթոշակների և նպաստների առաքման ծառայությունների մատուցման գները։
Կից ներկայացվում է նաև «Հայփոստ»  ՓԲԸ-ի 10.12.2021թ. թիվ 2/3-6017 և թիվ           2/3-6018 գրություններով ներկայացված Նախագծի վերաբերյալ դիրքորոշումը:
	Ընդունվել է ի գիտություն




